
BINDU I.  

PANGANTUSION TARINGOT TU RUHUT PARMAHANION 

DOHOT PAMINSANGON 

Patujolo 

Nunga Tangkas 

 

1. Lapatan ni Ruhut Parmahanion dohot Paminsangon 

Nunga Tangkas 

2. Na Mandalanhon Ruhut Parmahanion dohot 

Paminsangon 

Nunga Tangkas 

3. Na hona Ruhut Parmahanion dohot Paminsangon 

Adong do dosa na buni, manang na ditabunihon ni parsala i 

jala maol sulingkitan ni huria, unang ma jolo dihonahon RPP 

tu nasida saleleng so diparhatopot nasida hasalaan i manang 

saleleng so adong bukti ni hasalaan i.  Molo sahat na masa i 

tu panimbangion ni Pengadilan ni Pamarentanta jala 

ditotophon ibana parsala ingkon padalanon ni huria do RPP 

tu ibana hombar tu haputusan ni parhalado partohonan.  

Angkup ni sipaingoton jala sipinsangon do halak angka na 

mangampini hasalaan ni parsala molo dung tangkas 

hasalaanna. 

4. Siingoton ni na mandalanhon Ruhut Parmahanion dohot 

Paminsangon 

Nunga Tangkas 

5. Ruhut ni Paminsangon  

Uhum na marhatontuan (hukum bersyarat) 

Molo adong ruas manang parhalado na manangko manang 

mandobo hepeng/arta ni huria (manang manegai arta ni 

huria), sipaingoton ni huria ma ibana, jala ingkon rodihonon 

ni huria do tu ibana laho paulakhon/paturehon sahat ro di 

tingki naung binuhul ni parhalado. Molo ndang diulahon i di 

tingkina, hataan ni parhalado partohonan ni huria ma tu 

ibana uhum na dumokdok (skors, pecat manang bali). 

(Angkup ni i, tajaha ma hatoranganna di Juklak taringot 

tu Bindu II, Tanggatangga Siingoton laho Padalanhon 

RPP) 

6. Siingoton ni huria maradophon angka na hona pinsang, 

tagan di bagasan ruhut paminsangon. 

Nunga tangkas 

7. Panjangkonon ni huria di parsala na naeng mulak 

a. Sipatupaon ni parsala na naeng mulak i ma surat 

pangidoan tu parhalado paboa na naeng mulak ibana gabe 

ruas ni huria.  

b. Sipatupaon ni huria do parguruan tu ganup ruas na naeng 

mulak tu huria. Ianggo taringot tu lelengna parguruan i, 

hombar tu haputusan ni parhalado partohonan ma marnida 

hatauon ni na naeng mulak i. 

c. Angkup ni ruhut panjangkonon naung diaturhon di RPP i, 

tarpatupa huria do panjangkonon holan di jolo (niadopan) 

ni parhalado partohonan di bilut parobasan (konsistori) 

manang di bagas huria. Alai tongtong ma ditingtinghon di 

parmingguan asa sude ruas umbotosa. (Haputusan Rapot 

Pandita Hatopan Taon 2009) 

d.  Tarpasahat huria do ulaon na badia tu sahalak na di 

balian ni huria molo mansai posa sahitna (pola matemate 

ne), jala mardalan do agenda pananomon tu ibana molo 

monding. Laos ari i ma ari panjangkonon di ibana mulak tu 

huria asal ma ndang didatdati be dosana i. Isarana, molo ala 

na marsiduadua do ibana umbahen bali, ingkon sirang ma 

ibana sian inanta panindi i, asing ma molo naung monding 

manang muli inanta na parjolo i.   

e. Tarpasuang huria do parhalado partohonan tu tohonanna 

molo dung dijangkon ibana mulak tu huria. Alai 

sitimbangon ni huria i do unang gabe pargasipan ibana di 

huria i. 

e.1. Partohonan Sintua. 

 Rapot Parhalado ni huria, niuluhon ni Pandita 

Resosrt/uakilna   ma na manimbangi donganna sintua 

manang naung boi jangkonon sahalak sintua mulak tu 

tohonanna.  

e.2. Partohonan Sintua na manjalo tohonan Evangelis. 

 Molo adong partohonan sintua huhut martohonan 

evangelis na hona RPP marhite parbalion, sian na dua 

tohonan i do nasida hona uhum huria. Taringot tu 

tohonan evangelis, rapot Evangelis Distrik, niuluhon ni 

Praeses ma manimbangi manang naung boi nasida 

jangkonon. Di angka distrik na holan di toru ni 5 (lima) 

halak do partohonan Evangelis, Ephorus (uluan ni 

HKBP) ma, niangkupan ni praesesna,  mambuat 

haputusan taringot tu naung boi nasida jangkonon 

mulak tu tohonanna.  

e.3. Partohonan Bibelvrow. 

 Molo adong partohonan Bibelvrow na hona RPP 

marhite parbalion, Rapot Bibelvrow Distrik, niuluhon ni 

Praeses ma manimbangi manang naung boi nasida 

jangkonon mulak tu tohonnanna. Di angka distrik na 

holan di toru ni 5 (lima) halak do partohonan 

Bibelvrow, Ephorus (uluan ni HKBP) ma, niangkupan ni 

praesesna, mambuat haputusan taringot tu naung boi 

nasida jangkonon mulak tu tohonanna.  

e.4. Partohonan Diakones. 

 Molo adong partohonan Diakones na hona RPP marhite 

parbalion, Rapot Diakones Distrik, niuluhon ni Praeses 

ma manimbangi manang naung boi nasida jangkonon 

mulak tu tohonnanna. Di angka distrik na holan di toru 

ni 5 (lima) halak do partohonan Diakones, Ephorus 

(uluan ni HKBP) ma, niangkupan ni praesesna, 

mambuat haputusan taringot tu naung boi nasida 

jangkonon mulak tu tohonanna. 

e.5. Partohonan Guru Huria.  

 Molo adong partohonan Guru Huria na hona RPP 

marhite parbalion, Rapot Guru Huria Distrik, niuluhon 

ni Praeses ma manimbangi manang naung boi nasida 

jangkonon mulak tu tohonnanna. Di angka distrik na 

holan di toru ni 5 (lima) halak do partohonan Guru 

Huria, Ephorus (uluan ni HKBP) ma, niangkupan ni 

praesesna, mambuat haputusan taringot tu naung boi 

nasida jangkonon mulak tu tohonanna. 

e.6. Partohonan Pandita. 

 Molo adong partohonan Pandita na hona RPP marhite 

parbalion, Rapot Pandita Hatopan do mambuat 

haputusan taringot tu naung boi nasida jangkonon 

mulak tu tohonanna. 

  

BINDU II. 

PARTORDINGNA LAHO MANDALANHON RUHUT 

PARMAHANION DOHOT PAMINSANGON. 

1. Pangalaho ni Parmahanion dohot Paminsangon 

Dos do dosa di adopan ni Debata ndang masimetmeti 

manang masibalgai. Alai ingkon martirket do paminsangon i 

maradophon angka parsala hombar tu panimbangion ni 

parhalado partohonan di hasalaan i.  

a. Dosa na so tinuntun 

 Molo na so   tinuntun do hasalaan i sungkup ma dipaingot 

jala ingkon dipajamot unang masa muse hasalaan na songon 

i. Isarana, molo sega arta ni huria siala na so tinuntunna, 

manang gabe marmara dongan (rohana, manang 

pamatangna), dohot angka na asing.  Alai molo gabe 

pardatdatan do dosa i sihataan ni rapot na marhahonaan 

tusi do parmahanion/paminsangon na dumokdok. 

b. Dosa ala na pinaksa/tarpaksa 

Adong do na mangulahon na so uhum ala na pinaksa ni 

halak, manang tarpaksa, alai molo gabe pardatdatan do 

dosa i sihataan ni rapot na marhahonaan tusi do 

parmahanion/paminsangon na dumokdok. Suang songon i 

do molo gabe marmara manang mate donganna jolma 

dibahen, manang gabe sega arta ni halak, panggogoion 

(pemerkosaan) dohot angka na asing. Alai Molo gabe sahat 

na masa i tu Pengadilan ni Pamarenta, sipaimaon ni huria 

ma haputusanna, jala hombar tusi ma panimbangion ni 

parhalado.  

c. Dosa na tinuntun.  

Nunga Tangkas 

2. Tanggatangga siingoton laho mandalanhon Ruhut 

Parmahanion dohot Paminsangon. 

 Di deba dongan, ra, adong do pamikirion na mandok: “molo 

nunga hona RPP” sai hira naung bali sian huria do 

lapatanna. Alani i ringkot pahantuson, angka on ma 

tanggatangga mandalanhon RPP i jala hinamham ni RPP i: 

a. Panogunoguon/Panorangion tu Huria. 

Nunga Tangkas 

b. Sijagahononhon 

Nunga Tangkas 

c.  Sipasingothonon 

 Nunga Tangkas 

d. Paminsangon (masa ujian/, percobaan, skorsing) 

 Isarana na marhadomuan tu administrasi dohot na 

mangulahon na maralo tu Aturan dohot Paraturan. 

Lehonon do tingki tu parsala i laho pauba dohot 

padengganhon ulaonna ro di na paulakhon arta/hepeng ni 

huria molo adong dipangke so hombar tu Aturan dohot 

Paraturan dohot angka aturan naung tinotophon ni huria i. 

Lehonon ma tingki manang sadia leleng laho pauba dohot 

paturehon hasalaan i, alai hot dope ibana di ulaonna (I ma 

na tagoari masa ujian/percobaan). Ia so adong 

hamubaonna saleleng masa ujian, manang percobaan i, 

patupaon ni huria ma skorsing jala tingtinghonon huhut 

lehonon dope tu parsala i tingki paubahon dohot pature 

ulaonna. Saleleng mandalani skorsing hot dope ibana di 

tohonanna (molo parhalado partohonan) alai mansohot ma 

ibana sian ulaon na pinasahat ni huria tu ibana. Molo so 

adong hamubaonna pasahaton ni huria ma tu ibana uhum 

parbalion dohot siarat ingkon paulahonna do arta na 

nidobona i. Suang songon i do pamasaon tu ruas ni huria na 

so parhalado partohonan na pinasahat huria tu ibana ulaon 

khusus isara ni: bendahara, pengurus dewan, seksi, dirigen, 

pemandu lagu, dohot angka na asing.  

e. Pabalihon Parsala sian Huria. 

Nunga Tangkas 

3. Na Padalanhon Ruhut Parmahanion dohot 

Paminsangon i. 

a. Molo Ruas 

Nunga Tangkas 

 

b. Molo Partohonan: 

 b.1. Sintua 

Molo ndang diulahon sahalak sintua be tohonanna, saleleng 

na ummotikna 2 (dua) taon di HKBP, ndang rajuman ni 

huria be nasida songon partohonan sintua jala ndang 

marhak be nasida mamangke goar sintua (St.). Songon i 

molo monding nasida ndang pahehononhon be baju 

parhobas i tu nasida. Alai tarjalo do nasida mulak tu 

tohonanna hombar tu pangidoanna tu parhalado ni huria 

jala dihatai di Rapot Parhalado ni Huria niuluhon ni 

Pandita Resort manang uakilna, so pola be patupaon 

pamasumasuon tohonan. 

Molo ala na pinda do nasida tu inganan na asing ala ni 

ulaon jala rap dohot keluarga paruaron ni huria ma Surat 

Hatorangan Pinda.  

Alai molo holan sasada sintua i do pinda, jala hot 

parhuriaonna di inganan na leleng, ingkon marboaboa do 

nasida di huria haborhatanna jala lehonon ni huria do tu 

nasida surat hatorangan paboa na sintua do nasida di huria 

haborhatanna. Ingkon dapothonon ni sintua i ma huria 

HKBP di inganan na imbaru i. Molo dijangkon huria i do 

nasida gabe parhalado ulahononnasida ma ulaon 

haparhaladoon. Molo ndang dijalo nasida gabe parhalado 

gabe ruas ni huria ma nasida. Boi do dohotannasida 

sermon parhalado di huria, molo une di roha ni parhalado 

ni huria i, jala molo dipasahat huria i tu nasida ulaon 

hasintuaon denggan ma i diulahonnasida.  

Molo masa Rapot Parhalado di huria i, manang sihataan di 

sermon laho mambuat haputusan songon peninjau ma 

nasida molo diontang/dipangido ro tu rapot/panghataion 

di sermon i. 

Molo pangsiun sahalak sintua jala pinda tu inganan na 

asing, boanonna do surat hatorangan pinda sian huria 

haborhatanna, pasurathon diri ma nasida di huria di 

inganan na imbaru i gabe ruas ni huria. Boi do 

dohotannasida sermon parhalado di huria, molo une di 

roha ni parhalado ni huria i, molo une di roha ni parhalado 

ni huria i, jala molo dipasahat huria i tu nasida ulaon 

hasintuaon denggan ma i diulahonnasida.  

Molo masa Rapot Parhalado di huria i, manang sihataan di 

sermon laho mambuat haputusan songon peninjau ma 

nasida molo diontang/dipangido ro tu rapot/panghataion 

di sermon i. 

b.2. Diakones 

Molo ndang diulahon sahalak Diakones be tohonanna, 

saleleng na ummotikna 2 (dua) taon di HKBP, ndang 

rajuman ni huria be nasida songon partohonan Diakones 

jala ndang marhak be nasida mamangke goar Diakones 

(Diak.), Songon i molo monding nasida ndang 

pahehononhon be baju parhobas i tu nasida. Alai tarjalo do 

nasida mulak tu tohonanna hombar tu pangidoanna tu 

Praeses ni distrikna i, jala siboanon tu Rapot Diakones 

Distrik dung jolo ditolopi Ephorus.  

Di angka distrik na holan di toru ni 5 (lima) halak do 

partohonan Diakones, Ephorus (uluan ni HKBP) ma 

mambuat haputusan taringot tu parmahanion 

paminsangon tu Diakones, niangkupan ni praesesna, jala 

hasalaan na niulahonna pe jolo ditontuhon ma tu horong 

hasalaan songon na adong di partohonan Pandita 

(hasalaan na mardomu tu administrasi, hasalaan tu 

tohonan, manang hasalaan na mardomu tu poda 

haporseaon – ida Juklak II,6)  

Molo pinda inganan sahalak partohonan Diakones (ala 

mangihuthon hamulianna, manang ala na asing) jaloonna 

do surat Hatorangan Pinda sian huria haborhatanna jala 

tangkas do bahenon ni huria i hatorangan paboa na 

partohonan Diakones do nasida. Ndang sijaloon ni huria i 

nasida songon parhalado, gabe ruas ni huria ma. Boi do 

dohotannasida sermon parhalado di huria, molo une di 

roha ni parhalado ni huria i, jala molo dipasahat huria i tu 

nasida ulaon hadiakoneson denggan ma i diulahonnasida.   

Molo masa Rapot Parhalado di huria i, manang sihataan di 

sermon laho mambuat haputusan songon peninjau ma 

nasida molo diontang/dipangido ro tu rapot/panghataion 

di sermon i. 

Molo pangsiun sahalak partohonan Diakones jala pinda tu 

inganan na asing, boanonna do surat hatorangan pinda sian 

huria haborhatanna, pasurathon diri ma nasida di huria 

inganan na imbaru i gabe ruas ni huria. Boi do 

dohotannasida sermon parhalado ni huria i, molo une di 

roha ni parhalado ni huria i, jala molo dipasahat huria i tu 

nasida ulaon hadiakoneson denggan ma i diulahonnasida.  

Molo masa Rapot Parhalado di huria i, manang sihataan di 

sermon laho mambuat haputusan songon peninjau ma 

nasida molo diontang/dipangido ro tu rapot/panghataion 

di sermon i. 

b.3.  Guru Huria 

Molo ndang diulahon sahalak Guru Huria be tohonanna, 

saleleng na ummotikna 2 (dua) taon di HKBP, ndang 

rajuman ni huria be nasida songon partohonan Guru Huria 

jala ndang marhak be nasida mamangke goar Guru Huria 

(Gr.), Songon i molo monding nasida ndang pahehononhon 

be baju parhobas i tu nasida.  Alai tarjalo do nasida mulak 

tu tohonanna hombar tu pangidoanna tu Praeses ni 

distrikna i, jala siboanon tu Rapot Guru Huria Distrik dung 

jolo ditolopi Ephorus.  Di angka distrik na holan di toru ni 5 

(lima) halak do partohonan Guru Huria, Ephorus (uluan ni 

HKBP) ma mambuat haputusan taringot tu parmahanion 

paminsangon tu Guru Huria, niangkupan ni praesesna, jala 

hasalaan na niulahonna pe jolo ditontuhon ma tu horong 

hasalaan na adong di partohonan Pandita (hasalaan na 

mardomu tu administrasi, hasalaan tu tohonan, manang 

hasalaan na mardomu tu poda haporseaon - ida Juklak 

II,6.1)     

Molo pinda inganan sahalak partohonan Guru Huria (ala 

ulaon na asing) jaloonna do Surat Hatorangan Pinda sian 

huria haborhatanna jala tangkas do bahenon ni huria i 

hatorangan paboa na partohonan Guru Huria do nasida. 

Ndang sijaloon ni huria i nasida songon parhalado, gabe 

ruas ni huria ma. Boi do dohotannasida sermon parhalado 

di huria, molo une di roha ni parhalado ni huria i, jala molo 

dipasahat huria i tu nasida ulaon haguruhuriaon denggan 

ma i diulahonnasida. 

Molo masa Rapot Parhalado di huria i, manang sihataan di 

sermon laho mambuat haputusan songon peninjau ma 

nasida molo diontang/dipangido ro tu rapot/panghataion 

di sermon i. 

Molo pangsiun sahalak partohonan Guru Huria jala pinda 

tu inganan na asing, boanonna do surat sian huria 

haborhatanna, pasurathon diri ma nasida di huria di 

inganan na imbaru i gabe ruas ni huria. Boi do 

dohotannasida sermon parhalado di huria, molo une di 

roha ni parhalado ni huria i, jala molo dipasahat huria i tu 

nasida ulaon haguruhuriaon denggan ma i diulahonnasida.  

Molo masa Rapot Parhalado di huria i, manang sihataan di 

sermon laho mambuat haputusan songon peninjau ma 

nasida molo diontang/dipangido ro tu rapot/panghataion 

di sermon i. 

 b.4. Parjamita Ina (Bibelvrow) 

Molo ndang diulahon sahalak partohonan Bibelvrow be 

tohonanna, saleleng na ummotikna 2 (dua) taon di HKBP, 

ndang rajuman ni huria be nasida songon partohonan 

Bibelvrow jala ndang marhak be nasida mamangke goar 

Bibelvrow (Biv.), Songon i molo monding nasida ndang 

pahehononhon be baju parhobas i tu nasida. Alai tarjalo do 

nasida mulak tu tohonanna hombar tu pangidoanna tu 

Praeses ni distrikna i, jala siboanon tu Rapot Bibelvrow 

dung jolo ditolopi Ephorus.  

Di angka distrik na holan di toru ni 5 (lima) halak do 

partohonan Bibelvrow (Parjamita Ina), Ephorus (uluan ni 

HKBP) ma mambuat haputusan taringot tu parmahanion 

paminsangon tu Bibelvrow, niangkupan ni praesesna, jala 

hasalaan na niulahonna pe jolo ditontuhon ma tu horong 

hasalaan na adong di partohonan Pandita (hasalaan na 

mardomu tu administrasi, hasalaan tu tohonan, manang 

hasalaan na mardomu tu poda haporseaon - ida Juklak 

II,6.1)  

Molo pinda inganan sahalak partohonan Bibelvrow (ala 

mangihuthon hamulianna, manang ala na asing) jaloonna 

do surat Hatorangan Pinda sian huria haborhatanna jala 

tangkas do bahenon ni huria i hatorangan paboa na 

partohonan Bibelvrow do nasida. Ndang sijaloon ni huria i 

nasida songon parhalado, gabe ruas ni huria ma.  Boi do 

dohotannasida sermon parhalado di huria, molo une di 

roha ni parhalado ni huria i, jala molo dipasahat huria i tu 

nasida ulaon habibelvrowon denggan ma i diulahonnasida.  

Molo masa Rapot Parhalado di huria i, manang sihataan di 

sermon laho mambuat haputusan songon peninjau ma 

nasida molo diontang/dipangido ro tu rapot/panghataion 

di sermon i. 

Molo pangsiun sahalak Bibelvrow jala pinda tu inganan na 

asing, boanonna do surat hatorangan pinda sian huria 

haborhatanna, pasurathon diri ma nasida di huria inganan 

na imbaru i gabe ruas ni huria. Boi do dohotannasida 

sermon parhalado di huria, molo une di roha ni parhalado 

ni huria i, jala molo dipasahat huria i tu nasida ulaon 

habibelvrouon denggan ma i diulahonnasida. 

Molo masa Rapot Parhalado di huria i, manang sihataan di 

sermon laho mambuat haputusan songon peninjau ma 

nasida molo diontang/dipangido ro tu rapot/panghataion 

di sermon i. 

 

 

 b.5. Evangelist 

Molo ndang diulahon sahalak Evangelis be tohonanna, 

saleleng na ummotikna 2 (dua) taon di HKBP, ndang 

rajuman ni huria be nasida songon Evangelis jala ndang 

marhak be nasida mamangke goar Evangelis (Ev.), Songon i 

molo monding nasida ndang pahehononhon be baju 

parhobas i tu nasida. Molo ala na pinda do nasida tu 

inganan na asing ala ni ulaon jala rap dohot keluarga 

paruaron ni huria ma Surat Hatorangan Pinda. 

 Molo adong partohonan Evangelis na manjalo Surat 

Keputusan Penempatan sian Uluan HKBP (V.24.5), laho 

manimbangi hasalaanna dipasahat ma i tu Uluan HKBP 

niangkupan ni Praeses di inganan pangulaonna i.  

Di angka distrik na holan di toru ni 5 (lima) halak do 

partohonan Evangelist, Ephorus (uluan ni HKBP) ma 

mambuat haputusan taringot tu parmahanion 

paminsangon tu Evangelist, niangkupan ni praesesna. jala 

hasalaan na niulahonna pe jolo ditontuhon ma tu horong 

hasalaan na adong di partohonan Pandita (hasalaan na 

mardomu tu administrasi, hasalaan tu tohonan, manang 

hasalaan na mardomu tu poda haporseaon). 

Molo pinda inganan sahalak partohonan Evangelis jaloonna 

do surat Hatorangan Pinda sian huria haborhatanna jala 

tangkas do bahenon ni huria i hatorangan paboa na 

partohonan Evangelis do nasida. Ndang sijaloon ni huria i 

nasida songon parhalado, gabe ruas ma. Boi do 

dohotannasida sermon parhalado di huria, molo une di 

roha ni parhalado ni huria i, jala molo dipasahat huria i tu 

nasida ulaon haevangelison denggan ma i diulahonnasida.  

Alai molo holan sasada Evangelis i do pinda, jala hot 

parhuriaonna di inganan na leleng, ingkon marboaboa do 

nasida di huria haborhatanna jala lehonon ni huria do tu 

nasida surat hatorangan paboa na partohonan Evangelist 

do nasida di huria haborhatanna. Ingkon dapothonon ni 

Evangelis i ma huria HKBP di inganan na imbaru i. Molo 

dijangkon huria nasida gabe parhalado ulahononnasida ma 

ulaon haparhaladoon. Molo ndang dijalo nasida gabe 

parhalado gabe ruas ma nasida. Boi do dohotannasida  

sermon parhalado di huria, molo une di roha ni parhalado 

ni huria i, jala molo dipasahat huria i tu nasida ulaon 

haevangelison  denggan ma i diulahonnasida.  

Molo masa Rapot Parhalado di huria i, manang sihataan di 

sermon laho mambuat haputusan songon peninjau ma 

nasida molo diontang/dipangido ro tu rapot/panghataion 

di sermon i. 

Molo pangsiun sahalak Evangelis jala pinda tu inganan na 

asing, boanonna do surat hatorangan pinda sian huria 

haborhatanna, pasurathon diri ma nasida di huria inganan 

na imbaru i gabe ruas ni huria. Boi do dohotannasida  

sermon parhalado di huria, molo une di roha ni parhalado 

ni huria i, jala molo dipasahat huria i tu nasida ulaon 

haevangelison  denggan ma i diulahonnasida.  

Molo masa Rapot Parhalado di huria i, manang sihataan di 

sermon laho mambuat haputusan songon peninjau ma 

nasida molo diontang/dipangido ro tu rapot/panghataion 

di sermon i. 

Siingoton : Molo adong sahalak partohonan sintua naung 

manjalo tohonan Evangelis, baju parhobas Evangelis do 

paheonnasida mangulahon nasa ulaon ni partohonan di 

huria jala baju parhobas Evangelis ma pahehononhon tu 

nasida molo monding. Molo dihonahon RPP tu sahalak 

partohonan sintua naung manjalo tohonan Evangelis, tu dua 

tohonan i do ampe RPP i.  

 b.6. Pandita.  

 Andorang so dipungka panghataion manimbangi hasalaan 

ni partohonan Pandita i, naeng jolo tangkas hataan di Rapot 

Pandita Distrik,  niadopan ni Ketua Rapot Pandita, masuk 

tu horong dia do hasalaan ni Pandita i songon na di toru on 

: 

 b.6.1. Hasalaan na mardomu tu administrasi. 

  I ma angka hasalaan na mardomu tu administrasi, 

surat-menyurat, hasalaan di pamakeon ni 

arta/hepeng, dohot angka na asing, Ephorus (uluan 

ni HKBP) ma na padalanhon paminsangon marhite 

parpindaon manang patupahon pembinaan khusus 

manang skorsing. Molo rumang pembinaan khusus 

(parmahanion) manang skorsing do ampe tu Pandita 

i, Uluan ni HKBP do manontuhon lelengna. Saleleng 

mandalani skorsing ndang sipasahaton ni huria tu 

nasida nasa ulaon hapanditaon,  

 b.6.2. Hasalaan na mardomu tu tohonan.  

  I ma hasalaan di panghobasion siala tohonan, isarana, 

sala mandalanhon/mangulahon sakramen, pandidion 

dohot ulaon na badia, suang songon i na 

marhadomuan tu agenda/liturgi ni huria, Aturan 

dohot Paraturan, manang molo dilaosi patik VII.     

  Di Rapot Pandita Sa-distrik i do haputusan parpudi 

taringot tu parmahanion dohot paminsangon tu 

pandita i, marhite sipaingot dohot paminsangon na 

marrumang skorsing manang pasohothon 

(pemberhentian) sian tohonan hapanditaon. Molo 

uhum skorsing do dipasahat, saleleng mandalani 

skorsing ndang sipasahaton tu nasida nasa ulaon 

hapanditaon.  Di Rapot Pandita Hatopan laporhonon 

ni Praeses ma i asa sude umbotosa taringot tu 

Pandita i.  

b.6.3. Hasalaan na mardomu tu poda haporseaon 

  I ma hasalaan na mamodahon, mangajarhon manang 

manjamitahon manang mangulahon na maralo tu 

poda (Konfesi/Panindangion Haporseaon) ni HKBP.  

  Tu Rapot Pandita Hatopan do pasahaton ni Praeses 

pangalaho i asa dihatai, dipaingot, dipinsang jala 

diuhum marhite skorsing manang pasohothon 

(pemberhentian) sian tohonan hapanditaon. Molo 

uhum skorsing do dipasahat, saleleng mandalani 

skorsing ndang jadi pasahaton tu nasida nasa ulaon 

hapanditaon.  

Molo so diulahon sahalak Pandita be tohonanna, saleleng 

na ummotikna 2 (dua) taon di HKBP, ndang rajuman ni 

huria be nasida songon partohonan Pandita jala ndang 

marhak be nasida mamangke goar Pandita (Pdt.), Songon i 

molo monding nasida ndang pahehononhon be baju 

tohonan i tu nasida. Alai tarjalo do nasida mulak tu 

tohonanna hombar tu pangidoanna tu Praeses ni distrikna 

i, jala siboanon ni Praeses tu Rapot Pandita Distrik, ihut tusi 

tu Rapot Pandita Hatopan dung jolo ditolopi Ketua Rapot 

Pandita dohot Ephorus.  

Molo pinda inganan sahalak partohonan Pandita (ala ni 

ulaon na so tinolopan ni Uluan HKBP) jaloonna do surat 

Hatorangan Pinda sian huria haborhatanna jala tangkas do 

bahenon ni huria i hatorangan paboa na partohonan 

Pandita nasida. Ndang sijaloon ni huria i nasida songon 

parhalado, gabe ruas ni huria ma.  Boi do dohotannasida 

sermon parhalado di huria, molo une di roha ni parhalado 

ni huria i, jala molo dipasahat huria i tu nasida ulaon 

hapanditaon denggan ma i diulahonnasida.  

Molo masa Rapot Parhalado di huria i, manang sihataan di 

sermon laho mambuat haputusan songon peninjau ma 

nasida molo diontang/dipangido ro tu rapot/panghataion 

di sermon i. 

Molo pangsiun sahalak Pandita jala pinda tu inganan na 

asing, boanonna do surat hatorangan pinda sian huria 

haborhatanna, pasurathon diri ma nasida di huria inganan 

na imbaru i gabe ruas ni huria. Boi do dohotannasida 

sermon parhalado di huria, molo une di roha ni parhalado 

ni huria i, jala molo dipasahat huria i tu nasida ulaon 

hapanditaon denggan ma i diulahonnasida. 

Molo masa Rapot Parhalado di huria i, manang sihataan di 

sermon laho mambuat haputusan songon peninjau ma 

nasida molo diontang/dipangido ro tu rapot/panghataion 

di sermon i. 

 

BINDU III. 

RUMANG NI PANGALAOSION NA MARALO TU PATIK NI 

DEBATA 

1. Mangonai tu Patik Parjolo dohot Paduahon (Pangoloion 

di Debata) 

 Nunga Tangkas 

a.  -  butti (bunti) i ma pelean tu tondi (boraspati = cicak) 

na marhuaso di hauma/ladang marhite sagusagu 

mangido hagabeon ni na niula 

      -  rasian ni tangan = guratgurat ni tangan  

           -   piso manang hujur ni begu = barang-barang pusaka 

yang dianggap sakti/keramat 

      -  ulos ni tondi = ulos pinasahat ni natoras tu boruna uju 

managam hasosorang ni buhabajuna. Anggo di tingki 

na parpudi digoari ma i “ulos mula gabe” 

 -   marhajingjang paulak jual tu jabu. Ndang sude halak 

Batak patupahon i uju mate saurmatua natorasna. 

Ianggo na jolo hira na mamboan tua ni na mate i do i 

tu tonga ni jabu. Sai masa dope sahat ro di nuaeng i 

alai ende huria nama diendehon laho mangangkupi i. 

 b.  -  debata idup = ganaganaan ni ompu, ompu doli dohot 

boru, na ginorga sian hau. Molo adong ripe na so 

mardakdanak dope, ganaganaan i ma dipaompahon 

tu ripe i, tunggane doli mangompa ompu boru, jala 

tunggane boru mangompa ompu doli. 

   - pohung = ganaganaan na dipajokhon di 

hauma/ladang laho manulak angka tondi nang jolma 

na jahat. 

   - parsili= ganaganaan na ginorga sian batang ni pisang 

marrumang sahalak na tongon marsahit jala 

dipajongjong di sada inganan asa tusi songgop begu 

sibahen sahit i jala malum ma na marsahiti. 

    - sipaimbar = dos do i dohot parsili alai tutu anggo 

sipaimbar na ginana do i sian tano. 

   - mansaem = mamelehon horbo tu begu, singkat ni na 

marsahit, asa malum sahit ni na marsahit i 

- marsanti = pesta rea/horja membawa sesajen terdiri 

dari beras, gambir, kemiri sirih, dan telur ayam untuk 

meningkatkan roh nenek moyang menjadi sombaon. 

 

- mangapus hoda = pesta ni sada luat, mandidi hoda 

marhite unte pangir mangido pasupasu sian debata. 

Ndang jadi be gadison hoda i. 

 

- marbonang manalu = mamahe talitali sian bonang 

manalu patuduhon ibana do “parbaringin” malim ni 

ugamo Batak 

 

- mamiahi hoda = i ma hoda sibaganding (na rara 

marsaor na bontar) hinundulan ni debata 

Mangalabulan, i ma debata na siar tu ompu 

parsadaan ni sada marga. Molo dapot hoda na songon 

i dititi ma ari mamiahi hoda i huhut mamalu gondang 

sabangunan huhut pasahat pelean mangido pasupasu 

sian debata Mangalabulan i.  

 

- mangalahat horbo = Ulaon hasipelebeguon ni halak 

Batak  tu debata Mulajadi na Bolon, mamelehon 

horbo, na dirahut di sada tiang (borotan),  jala 

dibunu/dipantom marhite sada hujur. 

 

- partahanan ni daging = mamangke ajimat asa beuk 

(kebal) maradophon ulaula na tajom (raut, hujur 

dohot angka na asing) 

 

- mandabu aji = mangarasun jolma 

- babi pangambat = babi na sineat jala dipangan laho 

manulak bala 

 

- babi panungkoli = tudos tu babi pangambat(?) 

 

- pamispison = mamispishon (memercikkan) aek/miak 

naung jolo ditabasi laho palahohon angka tondi 

panggugai 

2. Mangonai tu Patik Patoluhon 

 Nunga Tangkas 

3. Mangonai tu Patik Paopathon 

 Molo adong ruas manang parhalado na so hea be marminggu 

padodot di bagasan 2 (dua) taon, rajuman ma i naung 

sumurut sian haruason manang parhalado ni huria i, 

sitingtinghononhon do nasida di huria i dung jumolo 

ditangkasi jala dipaingot parhalado. Alai ndang na saripe i 

tingtinghononhon ia adong dope sian tongatonga ni ripe i na 

ringgas marminggu. Songon i do na so hea manggarar pelean 

bulanan/taonan, pelean tu pembangunan, nang pelean tu 

ulaon sosial, pola padodot di bagasan 2 (dua) taon ndang 

taruli be nasida di panarihonon sosial sian huria isara ni 

pangurupion molo masa ulaon habot ni roha dohot angka na 

asing hombar tu anggaran dasar ni huria i. Alai jangkonon 

do ianakhonnasida molo tardidi, manghatindanghon 

haporseaon manang pasupasu pabagashon, alai sosoan do 

nasida asa manggarar ragam ni pelean dohot guguan tu 

huria. 

 Sipabalion do ruas manang parhalado molo mangaleai 

tohonan ni parhalado partohonan marhite hata, pangalaho 

manang mangonai tangan, siala ulaon di huria. Alai molo di 

ulaon na asing do, isara ni di ulaon adat manang ulaon 

siganup ari, sungkup ma paminsangon marhite hata 

pasahaton tu na mangaleai i.  

 Sipinsangon do partohonan molo marlea tohonanna sandiri 

dibahen, isara ni na mabuk, marjuji, manangko dohot angka 

na asing. 

4. Mangonai tu Patik Palimahon 

 Nunga Tangkas 

5. Mangonai tu Patik Paonomhon 

 Nunga Tangkas  

6. Mangonai tu Patik Papituhon 

 Sipabalion do halak (baoa manang boruboru) na marmainan 

tu boruboru manang baoa na so dongan saripena. Molo 

adong barita na songon i ingkon patangkason ni parhalado 

do i jala molo dung duansa mangokui padalanon ni huria ma 

RPP parbalion marhite tingting. Atik ndang adong 

pangokuonnasida di jolo ni parhalado, jala molo diputushon 

pengadilan do na sintong do parmainanon i, i ma ojahan ni 

huria padalan uhum huria i. 

7. Mangonai tu Patik Paualuhon 

 Nunga Tangkas 

8. Mangonai tu Patik Pasiahon 

 Nunga Tangkas 

9. Mangonai tu Patik Pasampuluhon 

 Nunga Tangkas 

 

BINDU IV 

ANGKA RUMANG NI PANGUNJUNAN NA BOI PAHOLANG 

NGOLU SIAN HAKRISTENON 

1. Parbagason. 

 a, b,  :  Nunga Tangkas 

 c.2 : ditambai ma dohot anggiboruna tangkas manang 

hahadolina tangkas 

 d. :  naeng ma adong Surat Cuti ni pangoli manang oroan 

na gabe ojahan ni dispensasi i. 

 e,f : Nunga Tangkas 

 g : Na ginoaran na so sapoda dohot hurianta, i ma angka 

na manggoari dirina huria alai ndang dos 

pangantusion dohot pangulahonta dohot nasida 

taringot tu sakramen. I ma angka huria/sekte na 

pentakostal dohot kharismatik dohot na suman tusi. 

Ndang sipatupaonta surat hatorangan sian hurianta 

tu huria na songon i. Sipabalionta do ruasta molo 

masuk tu huria na songon i. 

   Alai marasing do hurianta maradophon Huria Roma 

Katolik domu ala naung adong na ginoaran Joint 

Declaration of Justification on Faith pinatupa ni 

Lutheran World Federation (Federasi ni Huria 

Lutheran sa-portibi) dohot Huria Katolik  di taon 

1999, i ma naung sisada haporseon do hita rap dohot 

nasida taringot tu Pamintorion ala Haporseaon 

(Pembenaran oleh Iman).  Hot do ingkon marguru 

nasida molo naeng masuk tu hurianta, alai taringot 

tu parbagason, tarlehon hurianta do surat 

hatorangan ni ruasta tu huria i jala molo di huria 

Katolik do nasida manjalo pasupasu parbagason, 

rajuman ma ruasta i naung masuk tu huria Katolik, 

alai ndang pola adong tingting parbalion tu nasida 

jala parbagason i pe ndang pola tingtinghononta di 

hurianta. (Haputusan Rapot Pandita Hatopan Taon 

2001) 

    

 h : Nunga Tangkas 

 i : Molo sirang sada ripe di pengadilan, holan na 

manuntut parsirangon i do sipabalion, hot do 

haruason/haparhaladoon ni dongan saripena na so 

satuju tu parsirangon i. Molo naeng mardongan 

saripe muse na pasiranghon i, ingkon jolo 

marhasohotan do siniranghonna i, manang monding, 

asa tarjalo ibana mulak tu huria jala talup 

mardongansaripe muse. Alai dao dumenggan do 

molo boi mardenggan muse parsaripeon ni naung 

sanga sirang i. Molo naeng mambuat boru manang 

muli na pasiranghon i, sijaloon ni huria do surat 

panindangion/hatorangan sian keluarga ni na sirang 

i tinolopan ni pamarenta na tumoru di luat i (Lurah 

manang Kepala Desa). 

   Rajuman do naung sirang sada ripe molo nunga 

tangkas sada manang duansa nasida marbagas 

roharoha tu halak na asing manang marmainan 

(berzinah) jala ingkon tangkas do adong pangokuon 

manang naung tangkas diputushon pengadilan 

taringot tu parmainanon i jala tangkas ditingting bali 

parsala i. Alai molo olo do nasida na dua 

mardenggan jala masisesaan dosa ndang ingkon 

sirang nasida alai hot do padalanon uhum huria tu 

parsala i.  Jala boi do marhasohotan marhite 

pasupasu huria baoa manang boruboru na lias sian 

parmainanon i atik pe ndang muli/mambuat boru 

donganna saripe hian.  

 j : Molo dung sirang tungganeboru/tungganedoli na 

parpudi jala muli/mangoli muse tu na asing, manang 

monding, jaloon ma halak i marguru manopoti, asa 

dijangkon mulak tu huria. Sijaloon ni huria do surat 

panindangion/hatorangan sian keluarga ni na sirang 

i tinolopan ni pamarenta na tumoru di luat I, (Lurah 

manang Kepala Desa). 

 k-n  :  

   Nunga Tangkas 

    o        : o.1 Tarpatupa do pandidion tu ianakhon ni na bali 

sian huria holan amana manang holan inana, binoan 

ni ama manang inana  na so dohot bali i.  

  o.2. Tarpatupa do pandidion tu ianakhon na sopot so 

marama so marina ala ni hamatean, binoan ni 

sisolhotna. 

  o.3. Ndang tarjalo huria molo sisolhotna do 

mamboan dakdanak tardidi molo mangolu dope 

amana dohot inana, jala ndang hona RPP. Alai molo 

hona RPP do amana dohot inana, dakdanaki ma 

mamboan dirina tu pandidion na magodang.  

 p-u.    :    Nunga Tangkas 

   2. Ari Parsorang ni Dakdanak dohot Pandidion. 

 a-c.      :  Nunga Tangkas 

 

 

3. Parguru Manghatindanghon Haporseaon. 

 Angkup ni Padan na Robi, Padan na Imbaru dohot 

Katekhismus mansai denggan do ajarhonon tu angka 

parguru i angka na ringkot botoon ni angka parguru i 

na marhahonaan tu huria isara ni, Sejara ni HKBP, 

Aturan Paraturan, Konfesi, Buku Ende nang RPP ni 

HKBP.  

Mansai denggan molo dipatupa huria dua horong 

parguru i, i ma na reguler (angka na marumur 14-18 

taon) dohot na khusus (angka naung mahasiswa 

manang parkarejo marumur 19 taon tu ginjang). 

Ingkon pulik do ajaran ni huria horong na dua i jala 

ndang dos lelengna marguru. Lumeleng ma na 

reguler i sian na khusus.  

Na ummotikna ma 100 hali parguruan ni angka 

parguru na reguler i (Ruhut Paminsangon 1952, 120 

hali), dung pe i asa talup nasida Manghatindanghon 

Haporseaon dung jolo mamolus Ujian Tertulis dohot 

Ujian Lisan niadopan ni natoras/uakilna. 

Sitontuhonon ni huria do “nilai rata-rata lulus” ni 

angka parguru i dung jolo dipapungu angka nilai 

ujianna, tertulis dohot lisan nang presensi 

(kehadiran/parsidohotonna) saleleng marguru. 

Ianggo leleng ni parguru na khusus i, na ummotikna 

ma nian 30 hali, dung pe i asa talup nasida 

Manghatindanghon Haporseaon. 

Molo adong naeng marhasohotan sian hurianta 

manang sian huria na so sapoda dohot hita, manang 

sian ugamo naasing, tarpatupa huria do tu nasida 

parguruan na jumempek andorang so manjalo 

pasupasu parbagason nasida.  

4. Di tingki na matean. 

 Nunga tangkas 

 A. Na so jadi: 

 1. Padalan jambar juhut tata.  

  Dirajumi halak Batak na jolo do juhut tata najinalonai 

sikkat ni pamatang ni namatei jala dihaposi laho 

managam asa dohot ibana saurmatua muse molo mate.  

 2.  Padalan juhut purpur sapata.  

  Molo monding sahalak na so tumadinghon anak dohot 

boru dirajumi halak Batak na jolo do i na hona bura 

(kutuk, sumpah). Alani i, molo monding halak na songon i, 

sipatupaon do juhut purpur sapata songon parolangan 

asa unang be masa songon i tu joloan on. 

 3.  Sira tu batang ni na mate. 

  Marlapatan do sira i di halak Batak najolo songon 

parsirangan unang sai ro be tondi ni na mate i tu huta. 

5. Mangongkal Holi 

 Nunga tangkas 



28 
 

6. Gondang 

 Nunga tangkas 

BINDU V.  

DEBA PANGALAHO SIAOLOON DOHOT SIPASIDINGON 

1. Juji 

 Nunga tangkas 

2. Pamunu 

 Nunga tangkas 

3. Parmabuk dohot Parganja 

 Nunga tangkas 

 

 

 

BINDU VI 

HAJONGJONGAN MARADOPHON PARUGAMO NA ASING   

DOHOT HURIA NA MAMULIK DOHOT BIDAT 

1-6. Nunga tangkas  

BINDU VII 

PANIMPULI  

 Nunga tangkas 


